
Maktabgacha ta’lim tizimida ta’limiy jarayonning ahamiyati

Aminova Munira Abdulxayevna
Qo’gon shahar 57-DMTT direktori

Anotatsiya. Ushbu maqgolada maktabgacha ta’lim tizimida ta’limiy jarayonning
ahamiyati, uning mazmuni va bolalar rivojiga ta’siri yoritilgan. Ta limiy faoliyat orgali
bolalarning aqliy, nutqiy, ijtimoiy va hissiy rivojlanishini ta’minlash masalalari tahlil
gilingan. Shuningdek, maktabgacha ta’lim jarayonini samarali tashkil etish, zamonaviy
pedagogik usullar va innovatsion yondashuvlardan foydalanishning muhim jihatlari
ko ‘rib chigilgan.

Kalit so’zlar. Mehnat malakalari, pedagogik jarayon, bolalar mehnatiga
rahbarlik, tevarak-atrof, hayot va tabiat bilan tanishish, nutq o ‘stirish, savod o ‘rgatish,
matematika, jismoniy madaniyat, tasviriy faoliyat, musiga.

Bolalar shaxsini shakllantiradigan faoliyat turlarini tashkil etish va bu faoliyatlar
uchun kun tartibidan ma’lum vaqt ajratish. Bolalarning har xil faoliyatlarini ilmiy
asoslangan tamoyillar asosida almashtirib borish bolalar bog‘chasining har xil yosh
guruhlarida bolalar hayotini to‘g‘ri tashkil etishni ta’minlaydi.

Bolalarning har tomonlama rivojlanishini ta’minlashga qaratilgan pedagogik
jarayon murakkab va rang-barangdir. Tarbiya masalalari ta’lim-tarbiya ishining tashkiliy
shakllari, bolalar faoliyatining har xil turlari: ta’limiy faoliyatlarda ta’lim berish orqgali,
jjodiy va qoidali o‘yinlar, bolalarning mustagqil faoliyati, ularning o‘z mehnati va kattalar
mehnati bilan tanishtirish, o‘z-o0°ziga xizmat qilish, sayrlar, gigiyenik tadbirlar orqali
amalga oshiriladi.

Ta’lim-tarbiya ishlarini muvaffaqiyatli amalga oshirish bolalar bog‘chasidagi
pedagogik jarayonning har bir faoliyat turini to‘g‘ri tashkil etishga bog‘liqdir. Bolalar
bog‘chasining pedagogik jarayonida ta’lim muhim ahamiyat kasb etadi va kundalik
hayot, 0‘yin, mehnat, ta’limiy faoliyatlar orqali amalga oshiriladi. Ta’limiy faoliyatda
ta’lim va tarbiya vazifalari hal etiladi. Bolalar tevarak-atrofdagi hayot va tabiat bilan
tanishish, nutq o‘stirish, savod o‘rgatish, matematika, jismoniy madaniyat, tasviriy
faoliyat, musiqa bo‘yicha eng oddiy tasavvur va bilimlarni, malaka hamda ko‘nikma
sistemasini egallab oladilar. Bolalar egallab olishlari kerak bo‘lgan bilim, malaka va
ko‘nikmalar bolalar bog‘chasi dasturida belgilab berilgan bo‘lib, u bolalarning umumiy
rivojlanishi va ularni maktab ta’limiga tayyorlashda muhim ahamiyatga ega.

Ta’limiy faoliyatlarda ta’lim berish didaktika tamoyillari asosida bolalarning yosh
va 0°‘ziga xo0s xususiyatlarini e’tiborga olib, ma’lum izchillikda olib boriladi, mazmuni
sekin-asta murakkablashtirib boriladi. Natijada, u rivojlantiruvchi va tarbiyalovchi
xususiyatga ega bo‘ladi.

Dasturda har bir yosh guruhida hafta davomida o‘tkaziladigan ta’limiy faoliyatlar
soni va har bir ta’limiy faoliyat gancha davom etishi belgilab qo‘yilgan. Tarbiyachi mana
shunga asoslanib, o‘zining haftalik ta’limiy faoliyatlar jadvalini tuzadi, bu ta’limning
hamma bo‘limlari bo‘yicha belgilangan ta’lim-tarbiya ishlarini to‘g‘ri tagsimlash va bir
xilda amalga oshirishga imkon yaratadi.

Ta’limiy faoliyatlar jadvalini tuzishda quyidagi talablarga rioya qilish kerak:

> Dasturning hamma bo‘limlari bo‘yicha ta’limiy faoliyatlarni haftaga teng
tagsimlash.

> Haftaning birinchi va oxirgi kuniga osonroq ta’limiy faoliyatlar qo‘yiladi.

> Haftaning seshanba, chorshanba va payshanba kunlarida bolalardagi agliy
faoliyat tezlashadi, shuning uchun bu kunlarga murakkabroq ishlar rejalashtiriladi.

> Kun davomida birinchi bo‘lib bolalardan aqliy zo‘r berishni ko‘proq talab
etadigan, kam harakatli ta’limiy faoliyatlar rejalashtiriladi (tevarakatrofdagi hayot va
tabiat bilan tanishtirish, ona tili, matematika).

> Tasvirly faoliyat, jismoniy tarbiya, musiqa va shunga o‘xshash ta’limiy
faoliyatlar keyinroqga rejalashtiriladi.

Kun davomida ta’limiy faoliyatlar quyidagicha tartibda almashtirib boriladi:
matematika va jismoniy tarbiya, ona tili va tasviriy faoliyat va h.k.

Ta’limiy faoliyatlarni bunday tagsimlash bolalarning dastur materialini yengilrog
o‘zlashtirib olishiga imkon yaratadi. Kun davomida bir necha marta: ertalabki gabul
vaqtida, ertalabki va kechki sayrda bolalarning mustaqgil faoliyatlari tashkil etiladi.
Bolalar o‘zlariga tanish bo‘lgan didaktik va harakatli o‘yinlarni o‘ynaydilar, hohlagan
rasmlarini chizadilar, hohlagan narsalarini yasaydilar, kitoblar, rasmlarni tomosha
giladilar, hohlagan badiiy asarlarini tinglaydilar.

Bolalarning mustaqil faoliyati ular uchun dam olish soati hisoblanadi, ammo ish
bilan bir vaqtda bolalarning o°‘z-o‘zini tashkil eta bilish qobiliyati o‘sishiga, xulq
madaniyati irodaviy sifatlarning tarbiyalanishiga, jamoa munosabatlarining
shakllanishiga yordam beradi. U har xil faoliyatlarda bolalardagi o‘ziga xos
ijodkorlikning rivojlanishiga keng imkoniyat yaratadi. Shuning uchun bolalarning
mustaqil faoliyatiga ham tarbiyachining rahbarlik gilishi talab etiladi: chunki hohlagan

ishi bilan shug‘ullanishiga imkon yaratish, kerakli material va asbob-uskunalar bilan
ta’minlashda, tarbiyachining maslahati lozim bo‘ladi.

Kun davomida sistemali ravishda mehnat faoliyati tashkil etilib, bolalar
kattalarning mehnati bilan tanishtirib boriladi. Bu ish ta’limiy faoliyatlarda,
ekskursiyalarda, maqgsadli sayrlarda, bolalarning kattalar bilan birgalikdagi mehnati
davomida amalga oshiriladi. Bunda bolalarning asosiy e’tibori mehnatning insonlar
uchun foydasiga, uning xilma-xilligiga, ishlayotganlarning axlogqiy munosabatlariga
qaratiladi. Bolalarning ovqatlanishi, ta’limiy faoliyatga tayyorlanishi, tabiat burchagida
navbatchi vazifasini bajarish, ularda topshirigga nisbatan javobgarlik hissini
rivojlantiradi, shu bilan birga ijtimoiy his va munosabatlarni shakllantiradi.

Bolalar hayoti kunning birinchi va ikkinchi yarmidagi kun tartibiga binoan tashkil
etiladi. Buning uchun hamma zarur shart-sharoitlarni yaratish zarur. Kichkina guruh
bolalarning ko‘p vaqti guruh xonasida o‘tadi. Yaxshi jihozlangan xona, o‘yinchoq va
qo‘llanmalarni to‘g‘ri tanlash bolalarning to‘laqonli hayot kechirishining asosiy sharti
hisoblanadi. Guruh xonasidagi o‘yinchoqlar bu yoshdagi bolalarning 2-3 ta bo‘lib
o‘ynashlarini e’tiborga olib joylashtirilishi, bir qancha o‘yinlar uchun o‘yinchoq burchagi
tashkil etilishi, unda yana qurilish materiallari, harakatlanuvchi o‘yinchoqglar ham bo‘lishi
kerak, qolgan o‘yinchoqlar, rasmlar, shkaflarga bolalar bemalol oladigan qilib
joylashtirilishi lozim. Xonada bolalarning polda mashina, aravachalarni bemalol yurgiza
olishlari va yirik qurilish materiallari bilan o‘ynashlari uchun ham joy ajratilishi kerak,
harakatlarni rivojlantiruvchi jihozlar binoning maxsus xonalarida saglanadi va jismoniy
tarbiya ta’limiy faoliyatlaridagina olib chiqiladi. Maydonchaga qum yashiklari,
bolalarning sakrashlari, tirmashib chigishlari uchun kerakli jihozlar, gorda, muzda
uchishlari uchun chanalar qo‘yiladi.

Il kichik guruh. Moddiy muhit ikkinchi guruh bolalari uchun ham xuddi birinchi
kichik guruhnikidek tashkil etiladi. Bundan tashqari, kuzatish va mehnat uchun tabiat
burchagiga akvariumda baliq, to‘rlarda qushlar va mayda hayvonlar joylashtiriladi.
Guruh xonasidan kitob javoni uchun joy ajratiladi. Bog‘cha maydonchasida sport
o‘yinlari bilan shug‘ullanish uchun maxsus joy buladi, u kerakli anjomlar bilan jihozlab
qo‘yiladi.

O ‘rta guruh. Guruhda uxlash xonasi, hojatxona va yechinish xonasi bo‘lishi kerak.
Guruh xonasi bir necha bo‘limdan iborat bo‘lishi kerak. Birinchi o‘yin bo‘limida
qo‘g‘irchogpar hamda kerakli narsalar joylashtirilgan shkaf bo‘ladi. Ikkinchi o‘yin
bo‘limida qurilish materiallari qo‘yiladigan shkaf va ular bilan o‘ynash uchun joy
ajratiladi. Shu xonaning yana bir gismida bolalarning badiiy faoliyat bilan mustaqil
shug‘ullanishlari uchun kerakli materiallar qo‘yiladi. Kitob burchagi va stol usti bosma
o‘yini bilan shug‘ullanishlari uchun o‘yin burchagida tinchroq joyni ajratish kerak. Tabiat
burchagini derazalarga yaqinroqqa joylashtirgan ma’qul. Xona amaliy san’at asarlari va
ko‘kalamzorlashtiruvchi o‘simliklar  bilan bezatiladi. Maydoncha boshga
maydonchalardan yashil, manzarali o‘simliklar bilan to‘silib, jismoniy mashqlar va sport
o‘yinlar uchun kerakli asboblar bilan jihozlanadi.

Katta guruh. O‘yin bo‘limlari bolalarning yoshiga mos holda o‘rta guruh xonasi
kabi jihozlanadi. Guruh xonasida yana ta’limiy faoliyat o‘tkaziladigan bo‘lim ajratiladi
va u yerga tarbiyachining stoli, ekran, shkaf, taxta joylashtiriladi. Bolalarning mustagqil

o‘ynashlari uchun hamma kerakli materiallar (stollar, o‘yinchoqlar solingan qutichalar,
vitrina shkafi, tokchalar va boshqalar) bo‘lishi lozim. Tabiat burchagi, qo‘l mehnati bilan
shug‘ullanadigan burchak, kitob burchagi, tasviriy faoliyat burchaklari bo‘lishi kerak.

Tayyorlov guruhi. Bu yerdagi ta’limiy faoliyat o‘tkaziladigan bo‘limda katga
guruhdagi singari bolalar uchun ikki kishilik stollar qo‘yiladi. Guruh xonasidagi jihozlar
zarurat tufayli shug‘ullanganda o‘yinga joy bo‘shatish magsadida boshga tomonga surib
go‘yadigan qilib joylashtiriladi. Maydonchada sport o‘yinlari va har xil o‘yin uchun joy
ajratiladi, gulxona va poliz tashkil etilib, u yerda bolalar o‘zlari gul va sabzavotlarni
yetishtiradilar.

Bolalar hayotini tashkil etishga qo‘yiladigan talablar. Kunning birinchi yarmida
bolalar hayotini tashkil etish. Bolalarning bog‘chada 9-12 soat bo‘lishi kun tartibida
belgilab qo‘yilgan. Bunda ertalabki gabul muhim rol o‘ynaydi. Tarbiyachi bolalarning
bog‘chadagi vaqti qiziqarli, sermazmun o‘tishini ta’minlaydi.

Shunday qilib, kun davomida bolalar hayotini tashkil etishdagi talablar
quyidagicha:

> Bolalarning hamma faoliyat turlari bilan shug‘ullanishlari uchun shart-
sharoitlar yaratish.

> Har bir yosh guruhida faoliyat turlarini almashtirib borish.

> Bolalarning harakat faolligini yetarlicha ta’minlash.

> Ta’limiy faoliyat, o‘yin, mehnat, maishiy faoliyat o‘rtasida bog‘liglik
o‘rnatish.

> Bolalarning olgan bilim, malaka, ko‘nikmalarini mustaqil faoliyatlarida
qo‘llay olishga o‘rgatish.

> Bolani faol bo‘lishga, har doim biron narsa bilan mashg‘ul bo‘lishga
o‘rgatish.

> Har bir bolani ijodiy gobiliyatlari, xohish va gizigishlarini diggat bilan
ko‘zatib borish va uning yanada rivojlanishi uchun shart-sharoit yaratish.

> Bolalarning butun faoliyatiga arbiyachining rahbarligi.

> Kun tartibiga gatiy rioya qilish.

Ta’limiy faoliyat bolalar bog‘chasida bolalarga ta’lim berishning asosiy shaklidir.
Ta’limiy faoliyat-tarbiyachining bolalarni kerakli bilim va malakalardan umumiy holda
xabardor qilishidir. Tarbiyachi bolalarga ta’lim berishni kun davomida amalga oshiradi:
ularning bilimlarini boyitadi, madaniy, gigiyenik, xulg madaniyati, nutgi, sanog-hisob,
harakatlari kabi turli-tuman malaka va ko‘nikmalarini shakllantirib boradi. Ammo ta’lim
berishda bosh rolni ta’limiy faoliyat egallaydi. Ta’limiy faoliyatlar bolalar bog‘chasida
ta’limni tashkil etish shaklidir. U maktabgacha tarbiya yoshidagi hamda bolalar uchun
majburiydir, unda dastur mazmuni belgilab berilgan. Kun tartibida unga ma’lum o‘rin va
vaqt ajratilgan. Ta’limiy faoliyat tarbiyachi rahbarligida o‘tkaziladi, tarbiyachi ta’limiy
faoliyatlarda bolalarni yangi bilimlardan xabardor giladi, bolalar egallab olgan bilimlarini
esa aniqlab mustahkamlaydi. Bolalarning amaliy ta’limiy faoliyatlarini tashkil etadi.
O‘quv materialining mazmuni asta-sekin murakkablashtirilib boriladi. Demak, ta’limiy
faoliyat bolalarni maktabga tayyorlashda katta ahamiyatga ega.

Ta’limiy faoliyat bolalarda barqgaror diqqat, irodani, diqqgatni jalb eta olish kabi
gobiliyatlar rivojlanadi. Aynigsa, bolalarga bilim berishni jamoa usulida olib borish katta

ahamiyatga birgalikdagi faoliyatda bolalar bir- birlariga faol ta’sir etishadi, o‘z
tashabbusi, topag‘onligini namoyon qilish imkoniyati tug‘iladi. Bolalar ishiga zo‘r
berishni talab etuvchi vazifa qo‘yilganda birgalikda qayg‘urishadi, jamoatchilik hissi
shakllanadi. Ekskursiyalar, rasm qirgib yopishtirish, qurish-yasash ishlarini birgalikda
bajarish, umumiy rags-o‘yinlarini ijro etish, badiiy asarlarni eshitish, o‘qishda paydo
bo‘lgan birgalikdagi kechinmalar bolalarning birlashgan do‘stona jamoasini yaratishga
yordam beradi, birga ishlash, yashashga o‘rgatadi. Ta’limiy faoliyatda ta’lim berish orqali
bolalarda maktabdagi o‘qishga qiziqish tarbiyalanadi, javobgarlik hissi, o‘zini tuta olish,
mehnat gilishga intilish odati, topshirilgan ishni bajarish kabi sifatlar hosil gilinadi.

